
 
 
 
 

Konsellu Konsultivu Fundu Petroliferu 
Conselho Consultivo do Fundo Petrolifero 

 

Deklarasaun Publika  
 

Hodi responde statementu husi Ministra Financas nebe 
kestiona KKFP nian Kalkulus ba Rendementu Sustentavel 

Estimadu (RSE) ba Orsamento Geral do Estado 2008. 
 
Uluk nanain ami Konsellu Konsultivo Fundu Petroliferu (KKFP), hakarak hatoo ba 
Ministra Financas katak ami nian Kalkulus nee los e la sala. Primeiru iha ami nian 
pareceres mak ami haruka ba iha Parlementu Nasional, ami deskreve mos kalkulasaun 
RSE ba Orsamento Transitoriu, e mos ami deskreve kalkulasaun RSE ba Tinan Fiskal 
2009 nian mos. Wainhira ami halo kalkulasaun ba previsaun Orsamento Transitoriu nian, 
ami la haree verbas ida mak hateten katak numeru mak uza ba Petroleum Fund Balance 
nee numero prediksaun. 

 
Bazeia ba Lei Fundu Petroliferu No. 9/2005 iha artigu 8, alinea  

(a). hateten katak atu halo transferensia ba Fundu Petroliferu: Governu tenke 
hatoo Kalkulasaun Rendementu Sustentavel Estimadu Previsaun ikus nian nee 
siqnifika katak kalkulasaun RSE ba Orsamento Transitoriu nian.  
(b). Hateten Katak Governu mos tenke espesifikamente kalkulasaun RSE ba tinan 
fiskal ida nee nian. no 
(c). Governu tenke hatoo sertifikadu husi auditor Independente ba kalkulasaun 
RSE hanesan preve tiha ona iha Alinea (a) no (b) iha leten. 

 
Numero mak uza ba Petroleum Fund Balance nee mai husi Relatoriu Quarterly Report 30 
de Junho 2007, nebe mak Banku Autoridade Pagamentu fo sai tiha ona ba Publika, nebe 
ninian numero mak fo sai iha neba $1,394.223 m. No ninian Yield iha tempo neba 4.9% 
bazeia ba resultadu Yield mak fo sai husi Banku Rezerva Estadus Unidos nian. Maibe 
Governu uza 4.5% nudar Yield hodi halo kalkulasaun RSE. Yield ida nee ninian fontes 
mai husi nebe? 

Fontes iha kraik nee mai husi Quarterly Report Petroleum Fund  30 de Junho 2007.  

 

 
Kestaun husi KKFP nian mak nee; Tansa mak atu hodi kalkula RSE ba Orsamentu 
Transitoriu Governu bazeia ba Quarterly Report Petroleum Fund Balance 30 de Junho 
2007 nian. Maibe agora atu kalkula RSE ba Orsamento Geral do Estado 2008, nee 
Governu uza fali numero Prediksaun nian mak atu mai iha loron 31 de Dezembro 2007 
nebe atu sei tama $2,051.5 m?  
 
Tuir ami nian analiza Governu tenke bazeia ba Petroleum Fund Balance nebe osan tama 
tiha ona laos osan mak atu foin mai. Tan nunee ami proposta Senariu Rua; Scenariu ida, 
sekuandu Parlementu Nasional Hakarak Governu uza Petroleum Fund Balance iha loron 
30 de Septembro 2007, nee siqnifika katak Governu tenke uza numero $1,817.91 m, no 
ninian Yield 4.3% nudar baze legal hodi halo kalkulasaun ba RSE. 

Baze legal ba informasaun nee mai husi BPA nebe bele hare iha tabela kraik. 
 

 
Maibe Kuandu Governu hakarak bazeia ba Petroleum Fund Balance aktual ikus nian 
loron 30 de Novembro 2007, nee siqnifika Governu tenke bazeia ba informasaun ikus 
nebe mai husi BPA nebe hateten katak Closed Account ba Petroleum Fund Balance iha 
loron 30 de Novembro 2007, hamutuk $2,090.353 no ninian Yield (Suku Bunga) 3.4%. 
Informasaun nee ami KKFP bazeia ba karta Official ida mak haruka husi BPA mai KKFP.  
 
Agora depende ba Parlementu Nasional hakarak atu aprova bazeia ba $1,817.91 ho 
ninian Yield 4.3% ka bazeia ba $2,090.3 ho ninian Yield 3.4%. kuandu aprovasaun 

bazeia ba $1,817.91 ho ninian Yield 4.3% nee siqnifika ninian Rendimentu Sustentavel 
Estimadu hamutuk $287,3 m. Mas kuandu Parlementu Nasional hakarak bazeia ba 
closed account 30 de Novembro 2007, nee siqnifika katak RSE mak Parlementu 
Nasional bele aprova hamutuk $305,8 m para Governu bele uza ba OGE 2008.  
 
 
Dili, 14 de Dezembro 2007. 

